
Kan 
ons 

gaan 
water 
haal?

Oluhle gaan haal elke dag water by die kraan. 

Sy gebruik altyd haar gunstelingemmer –  

die pienk een.  

Maar op ’n dag raak dit weg …

Oluhle word vroeg wakker.

Sy kan nie wag om te gaan  

water haal nie.

“Kom, Mamma, ons moet vandag 

eerste by die kraan wees,” roep sy.



Langs die pad kry hulle vir 

Nathi en Unathi.

Hulle stap ook saam met hul 

mamma na die kraan.



Oluhle en haar maats speel terwyl 

die grootmense water tap. 

“Jou emmer is vol, Oluhle,” 

sê Mamma.



Toe hulle by die huis kom,  

gaan bad Oluhle.

Mamma gaan werk toe en  

Oluhle bly by Makhulu.



Later die middag begin Makhulu 

aandete maak.

Sy het nog water nodig.

Sy roep vir Oluhle om saam met 

haar te gaan water haal.



“Ek kan my emmer nêrens  

kry nie, Makhulu. Ek het  

oral gesoek,” sê Oluhle. 

Makhulu help haar soek, maar die 

emmer is skoonveld.



Makhulu maak ’n plan. 

Sy haal ’n leë 2 liter-bottel uit 

die kas en gaan haal verf  

en verfkwaste.



Makhulu maak ’n emmer  

van die leë bottel.  

Sy verf dit pienk.

“Hier’s vir jou ’n emmer, Oluhle!”



“Dankie, Makhulu,” sê Oluhle.

Sy is opgewonde om met haar 

nuwe emmer te gaan water haal.



Die volgende dag bring Unathi en 

Nathi vir Makhulu twee leë bottels.

“Makhulu, kan jy asseblief vir ons 

ook emmers van hierdie leë  

bottels maak?”



Makhulu verf hul emmers geel en 

blou, die kleure waarvan hulle  

die meeste hou.

Nathi en Unathi is gelukkig.

Oluhle is ook gelukkig.



Die maats kan nie wag om hul 

nuwe emmers vir almal te wys nie.

“Kan ons nou gaan water haal?” 

vra hulle.

